
 

 N ap travay pou nou kapab 
ede w nan ijans.  Nou pral 
kapab bay w enfòmasyon ke 
w bezwen yo si gen yon ijans.  

Nou sitye nan: 

 

 

Nimewo telefòn nou se: 

 

Sit lokal pou distribisyon  
anmas ou a se: 

 

 

Sit sa desèvi vil: 

 

Kisa pou Atann nan yon 
Distribisyon Anmas nan 

Ijans 

Tel: 860-509-8000 
www.ct.gov/dph 

Etat  
Connecticut  

 

Depatman Sante Piblik Connecticut 
(Connecticut Department of Public Health)  
ansanm ak depatman lasante lokal ou a ap 
travay toulede pou asire ke w ansekirite pandan 
yon ijans.  Ou fèt pou fè pati pa w nan  
preparasyon oumenm ak fanmi w pou yon ijans.        
  

Pou plis enfòmasyon sou distribisyon anmas ak 
preparasyon pou ijans, tanpri vizite sit entènèt 
ki piba la yo: 
  

Department of Public Health -  
Depatman Sante Piblik  
http://www.ct.gov/dph 
  

Department of Emergency  
Management and Homeland Security  
–Depatman Òganizasyon Ijans ak Sekirite Teritwa 
http://www.ct.gov/demhs 
  

Centers for Disease Control and Prevention  
– Sant pou Kontwòl ak Prevansyon Maladi 
http://emergency.cdc.gov/preparedness/ 
  

Si w enterese pou ede, tanpri kontakte  
depatman lasante lokal ou a.          
 

FÈ PATI PA W! 

Phone: 860-509-8000 
www.ct.gov/dph 

410 Capitol Avenue 
Hartford, CT  06134-0308 



Kisa Distribisyon anmas la ye? 

Distribisyon  
anmas se lè yap 
distribye  
medikaman bay 
anpil moun nan 
yon grenn moman 
an pou pwoteje 
yo pou yo pa 
malad.  Nan yon 
distribisyon anmas, 

yo pral di w ale yon kote pa twò lwen 
lakay ou pou pran medikaman yo.  Nan 
sèten ka, yo gen dwa mande w vin 
poukont ou; nan lòt ka, yo gen dwa di 
w mennen fanmi w.           

Yo pral avize w nan televizyon, radyo 
oswa jounal si, epi kilè ou fèt pou fè sa 
ki piba la.   

Li enpòtan ke w fè pati pa w pou w  
pare: 

• Kontakte depatman lasante lokal ou 
pou konnen kibò sit distribisyon 
anmas la ye. 

• Kenbe enfòmasyon sa a soulamen pou 
w kapab konnen kote l ye si gen 
yon ijans. 

• Gen yon plan tou pare pou oumenm 
ak fanmi w si gen yon ijans. 

Kisa pou M Atann Nan yon Sit Distribisyon Anmas? 

Yon sit distribisyon anmas se yon kote  
medikaman pral distribye rapidman bay anpil 
moun.  Sit distribisyon anmas yo rele tou  
« pwen distribisyon » oubyen POD.  Gen plis 
pase 70 sit distribisyon anmas nan Connecticut.  

Lè w rive nan yon sit  
distribisyon anmas, ou 
pral gen pou tann nan liy, 
kifè ou ta fèt pou mete 

rad ak soulye ki alèz.  Tanpri koute moun kap 
travay nan sit yo pou w konnen kisa pou fè.   

Si yo di w vin poukont ou, ou fèt pou déjà 
konnen enfòmasyon medikal fanmi w.  Ekri 
tout enfòmasyon yo alavans pou w kab  
toupare.  Ou fèt pou konnen:   

• alèji oumenm ak nenpòt manm fanmi w  
genyen; 

• medikaman oumenm ak nenpòt manm fanmi 
w ap pran;  

• maladi grav oumenm ak nenpòt manm fanmi 
w genyen; epi 

• si w gen pitit, ki laj yo ak konbyen yo peze. 

Apre w fin pran medikaman yo, ale lakay ou, 
koute nouvèl lokal yo pou enfòmasyon sou 
ijans la ak nenpòt lòt bagay ou ta gen pou fè. 

 

Kisa y Ap Ban M Nan Sit Distribisyon 
Anmas la? 

• medikaman (grenn, piki) ke w 
bezwen. 

• enfòmasyon sou efè segondè 
medikaman yo, ak kòman pou 
pran yo. 

Kikote sit distribisyon anmas ki pi pre 
m nan ye? 

• Rele depatman lasante lokal ou pou  
konnen kote sit distribisyon anmas ou a 
ye. 

 • Sit distribisyon anmas yo pa pral nan yon 
lopital oswa klinik e gen dwa nan yon 
lekòl oswa yon sal reyinyon. 

• Koute nouvèl lokal yo pou konnen kilè sit 
distribisyon anmas la pral ouvri. 

Kisa pou m pote nan yon sit  
distribisyon anmas? 

• Identifikasyon ak foto. 

• Enfòmasyon medikal ikonpri nenpòt alèji, 
maladi grav oswa medikaman ke w ap 
pran. 

• Si w gen pitit, konnen laj yo ak sa yo peze. 

